
MALTA
QORTI CIVILI
PRIM' AWLA

ONOR. IMHRALLEF
GIANNINO CARUANA DEMAJO

Seduta tal-5 ta' Marzu, 2004

Citazzjoni Numru. 1107/1999/1

Ganni Farrugia; u b’dikriet tal-11 t'April 2002, stante |-
mewt ta’ Ganni Farrugia, il-gudizzju gie trasfuz fisem
Paola Farrugia mart il-mejjet Ganni Farrugia, Salvina
Micallef, Anthony Farrugia, Lucia Bugeja, Victoria
Vassallo Eminyan, Maria Theresa Galea, Mary
Sammut, Joe Farrugia, France Farrugia, Abraham
Farrugia, Phyllis Colver, Rachael Portelli u Angie
Farrugia bhala wlied tal-mejjet Philip Farrugia, ilkoll
ulied il-mejjet Ganni Farrugia fil-kapacita taghhom
bhala I-legittimi eredi tal-mejjet Ganni Farrugia

Versus
II-Kummissarju ta’ I-Artijiet
F'din il-kawza l-atturi geghdin jitolbu illi I-gorti tghid illi t-
tehid ta’ art taghhom tant I-Ordinanza dwar Akkwist ta’

Artijiet ghal Skopijiet Pubbli¢i (Kap. 88 tal-Ligijiet ta’ Malta)
sar bi ksur ta’ dik I-Ordinanza.

|&-¢itazzjoni tghid illi I-attur Ganni Farrugia kien is-sid ta’
bicca art fBirkirkara tal-kejl ta’ circa elf hames mija u
tmienja u sebghin metru kwadru (1,578 m?. Din l-art
ittiehdet mill-gvern b’esproprjazzjoni skond [-Awviz tal-
Gvern numru 658/1996. Fid-9 ta’ Frar 1999 il-konvenut
hared avviz ghall-ftehim u offra kumpens ta’ hamest elef u
sitt mitt lira (Lm5,600), meta l-art hija stmata li tiswa mitejn
u hamsa u hamsin elf lira (Lm255,000).

L-attur kien tal-fehma illi dawn il-pro¢eduri saru b’abbuz u
bi ksur ta’ |-Ordinanza dwar Akkwist ta’ Artijiet ghal
Skopijiet Pubblici gil-Kap. 88h, |-aktar ta’ I-art. 3 ta’ dik I-
Ordinanza ghax it-tehid ta’ l-art ma sarx fl-interess
pubbliku, l-aktar billi bic¢a kbira ta’ I-art langas biss ma
ntuzat. Barra minn hekk, deherlu wkoll illi sar ksur tal-
jeddijiet tieghu mharsa tant I-art. 1 ta’ I-Ewwel Protokoll li
hemm mal-Konvenzjoni Ewropea dwar id-Drittijiet tal-
Bniedem u [-Libertajiet Fondamentali §“lI-Ewwel
Protokoll”n, fejn dak I-artikolu jghid illi ma ghandhiex issir
esproprjazzjoni hlief fl-interess pubbliku.

Ghalhekk I-attur fetah din il-kawza u gieghed jitlob illi I-
qorti, wara li tghid illi l-ordni ta’ esproprjazzjoni sar
b’abbuz u bi ksur tal-provvedimenti tal-Kap. 88, |-aktar ta’
l-art. 3 ta’ dik il-ligi, thassar l-ordni ta’ esproprjazzjoni.
Qieghed jitlob ukoll I-ispejjez.

[I-konvenut ressaq dawn I-e¢¢ezzjonijiet:

1. l-art ittiehdet ghal skop pubbliku, u l-uzu li sar
minnha dejjem kien wiehed legittimu;

2. il-fatt illi I-konvenut ghamel uzu ta’ parti biss mill-art
ma jfissirx li hemm ksur ta’ I-art. 3 tal-Kap. 88, u l-angas
ta’ I-art. 1 ta’ I-Ewwel Protokoll, ghax biex il-gvern jiehu art
ghal skop pubbliku ma hux mehtieg li jkollu htiega ghaliha
minnufih;

3. barra minn hekk, l-uzu li jsir mill-art esproprjata ma
jnennix il-validita tat-tehid originali ta’ I-art, maghmul ghal
skopijiet pubbilici; u

4. il-bqija ta’ I-art li bagghet ma ntuzatx sejra tintuza
ghal housing project.

[l-fatti li wasslu ghal din il-kawza graw hekk:

Fil-harga tas-6 ta’ Dicembru 1974 kienet pubblikata
dikjarazzjoni tal-Gvernatur-Generali tad-29 ta’ Novembru
1974 li tghid, ghall-ghanijiet tal-Kap. 88, illi bi¢ca art
fBirkirkara kellha tittiehed mill-gvern b’xiri assolut billi

kienet mehtiega ghal skop pubbliku. Partijiet minn din I-
art inbnew, ohrajn ittiendu ghall-formazzjoni ta’ toroq u
ohrajn baqghu mhumiex mibnija. Dwar I-art li bagghet ma
nbnietx, l-attur ighid illi I-fatt illi ma nbnietx ifisser illi ma
hux minnu illi kienet mehtiega ghal skopijiet pubbli¢i ghax
l-art, la ma nbnietx, baqghet ma giet uzata ghal ebda
skop, la pubbliku u langas xorta ohra.

Billi l-art ghamlet zmien twil mhux mibnija, il-konvenut
b’ittra tas-6 ta’ Mejju 1999 kien talab lid-Dipartiment tal-
Bini u Tiswija ta’ Djar fil-Ministeru ghall-Politka Socjali (is-
successur tad-dipartiment li fuq talba tieghu kienet
ittiehdet |-art fl-1974) biex ighid jekk l-art kinitx ghadha
mehtiega. ld-dipartiment wiegeb fit-23 ta’ Lulju 1999 biex
ighid illi I-art kienet ghadha mehtiega. Bejn I-ittra tal-
konvenut u t-twediba tad-dipartiment, infethet il-kawza
tallum fl-14 ta’ Mejju 1999.

FI-1 ta’ Dicembru 2000, imbaghad, id-dipartiment ta I-
kunsens tieghu biex parti mill-art tintelag mill-gvern u
tinghata lura lis-sidien billi “it is no longer required for
housing purposes since it is already built up”. Dik il-parti
ta’ l-art, tal-kejl ta’ madwar tliet mija u erbgha u ghoxrin
metru kwadru (324 m?) kienet imbaghad mehlusa bis-
sahha ta’ dikjarazzjoni ta’ I-Adent President ta’ Malta fit-13
ta’ Mejju 2002, migjuba fil-harga ta’ I-24 ta’ Mejju 2002 fil-
Gazzetta tal-Gvern. Il-gvern izda zamm il-parti li ghadha
mhix mibnija “for incorporation in the housing project in
the area”.

[l-kwistjoni, kif rajna, hija dwar jekk jistax jinghad illi I-art
mhux tassew hija mehtiega ghal skop pubbliku, ladarba
ma ntuzat ghal ebda skop bhal dak. Il-qgorti tibda biex
tghid illi I-fatt illi l-gvern telaq parti mill-art ma hijiex
relevanti ghall-ghanijiet tal-kawza, ghax il-kawza tolqot dik
il-parti ta’ I-art li ghadha ma nbnietx, waqt li I-art moghtija
lura nghatat ghax hija mibnija u ghalhekk ma ghadhiex
mehtiega mill-gvern biex jibniha.

Ghandu jinghad ukoll illi, ghalkemm fi¢-Citazzjoni
jissemma [|-Ewwel Protokoll, u saret ukoll trattazzjoni
estensiva dwar il-Qurisprudenza fil-materja ta’ drittijiet
fondamentali, u ghalkemm ukoll din il-qorti trid tapplika I-
ligijiet kollha tal-paijjiz, fosthom ukoll dawk li jharsu d-
drittijiet fondamentali, madankollu, din hija kawza taht il-
procedura ordinarja u mhux taht il-procedura Ii tirregola

kawzi dwar drittijiet fondamentali. Fil-fatt, it-talba ta’ I-attur
hija illi I-qorti tghid illi t-tehid ta’ proprjeta kien bi ksur tad-
dispozizzjonijiet tal-Kap. 88 u mhux ta’ dawk ta’ |-Ewwel
Protokoll.

Madankollu, ma hix ta’ ostakolu ghat-talbiet ta’ I-attur id-
dispozizzjoni ta’ l-art. 6 tal-Kap. 88, li jghid illi hadd ma’
jista’ jitlob prova ohra ta’ l-iskop pubbliku minbarra d-
dikjarazzjoni tal-President ta’ Malta. Interpretazzjoni
korretta ta’ din id-dispozizzjoni, maghmula wkoll fid-dawl
tad-dispozizzjonijiet li jharsu I-jeddijiet fondamentali, ma
hix, kif tghid in-nota ta’ osservazzjonijiet ta’ l-atturi, illi
“huwa I-konvenut gi.e. il-gvernh li kellu jgib il-prova illi sa
mill-bidu t-tehid ta’ art kien fl-interess pubbliku”, izda I-
interpretazzjoni t-tajba, fil-kuntest ta’ proc¢eduri ordinariji,
hija li, ghalkemm il-gvern ma ghandu ghalfejn igib ebda
prova ohra minbarra d-dikjarazzjoni tal-President ta’
Malta, il-prezunzjoni mahluga b’dik id-dikjarazzjoni ma
tistax tkun wahda iuris et de iure biex il-Kap. 88 jibqga’
kompatibbli mal-ligijiet li jharsu I-jeddijiet fondamentali, u
tkun meghluba jekk jintwera li ma kienx hemm I-iskop
pubbliku li trid il-ligi biex it-tehid ta’ I-art ikun jiswa.

[I-fatt illi I-art ma nbnietx ghal ghexieren ta’ snin huwa
prova konkluziva ta’ nuqqgas ta’ skop pubbliku? Fil-fehma
tal-qorti, it-twegiba ghal din il-mistogsija hija le.

Mix-xhieda ta’ Emanuel Darmanin, funzjonarju fid-
Dipartiment ta’ |-Artijiet, hareg illi hemm progett ghall-bini
ta’ djar tal-gvern fuq I-art, ghalkemm dan il-progett ghadu
ma twettagx ghal kollox. Madankollu, il-progett beda
jitwettaq ghax parti mill-art inbniet u gew ukoll ifformati t-
toroq. Jidher ¢ar ghalhekk illi I-progett, ghalkemm mhux
imwettaq ghal kollox, ma hux abbandunat.

[I-Kap. 88 ma jimponix fuq il-gvern il-htiega li I-progett li
jkollu ghall-art iwettqu minnufih, u, sakemm ma jintweriex
car illi I-progett huwa abbandunat, ma jistax jinghad illi |-
iskop pubbliku spi¢ca.

Fil-fehma tal-qorti, ghalhekk, lill-atturi ma sehhilhomx i
juru illi I-art ma ttehditx ghal skop pubbliku, jew illi dak I-
iskop pubbliku ma ghadux isehh illum.

L-atturi jghidu wkoll, fin-nota ta’ osservazzjonijiet
taghhom, illi I-fatt illi I-gvern ried l-art biex jibni fugha
housing units li jbigh lil terzi juri illi I-iskop ghat-tehid ta’ I-
art ma hux wiehed pubbliku. Fil-fehma tal-qorti, izda, li

jipprovdi akkommodazzjoni socjali hija setgha legittima u
dmir tal-gvern, u ghalhekk dak li I-gvern jaghmel bl-iskop li
jwettaq dan id-dmir ma jistax jinghad li ma hux ghal skop
pubbliku. Barra minn hekk, it-tifsira ta’ “skop pubbliku”
moghtija fl-art. 2 tal-Kap. 88 tghid illi jista’ jkun hemm dak
l-iskop “sew jekk l-art tkun ghall-uzu tal-Gvern sew jekk
le”.

Ghal dawn ir-ragunijiet, ladarba hija tal-fehma illi lill-atturi
ma sehhilhomx li juru illi t-tehid ta’ l-art taghhom sar bi
ksur tad-dispozizzjonijiet tal-Kap. 88, il-qorti taqta’ I-kawza
billi tichad it-talbiet ta’ I-atturi u tikkundannahom ihallsu I-
ispejjez kollha tal-kawza.

< Sentenza Finali >

